Nafarroako Parlamentuko Mahaiak, 2013ko irailaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Julia Aranoa Astigarraga andreak aurkeztutako galdera, NA-1700 errepideko 0,2 kilometro-puntuko bide-seinaleari burukoa, Leitzako herriaren izena gaizki idatzita baitago.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko irailaren 30ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Miren Aranoa Astigarraga andreak, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuari, idatziz erantzun dezan:

NA-1700 errepideko 0,2 kilometro-puntuan, Lekunberrirako bidean, bada bide-seinale bat zeinetan gaizki idatzita baitago Leitzako herriaren izena (honekin batera doa argazkia).

Hori dela eta, parlamentari honek hauxe jakin nahi du: 

1. Nafarroako Gobernuak ba al daki herriaren izen ofiziala “Leitza” dela, eta ez “Leiza”? 

2. Nafarroako Gobernuak ba al du bide-seinalea aldatzeko asmorik, toponimo horren izena behar bezala ager dadin? 

Iruñean, 2013ko irailaren 26an

Foru parlamentaria: Miren Aranoa Astigarraga

